
SKIPULAGSSKRÁ 
fyrir Rannsóknasjóð um offitu og skylda sjúkdóma. 

1. gr. 

Nafn og varnarþing. 

Sjóðurinn heitir Rannsóknasjóður um offitu og skylda sjúkdóma. Heimili og varnarþing 

sjóðsins er á Seltjarnarnesi. 

2. gr. 

Stofnendur. 

Stofnendur sjóðsins eru læknamnir: 
Atli Árnason, kt. 070651-2549, Emil L. Sigurðsson, kt. 090861-3959, Jens Magnússon, 

kt. 181152-4519 og Skúli Gunnarsson, kt. 220261-2129. 

3. gr. 
Stofnfé. 

Stofnfé sjóðsins er 581.000 kr. og skal það ávallt haldast óbreytt að raungildi. 

4. gr. 

Stjórn. 
Stjórn sjóðsins skipa stofnendur hans. Stjórnin velur sér formann, ritara og gjaldkera. 

Ef stofnandi óskar eftir því að vera leystur frá stjórnarstörfum, þá velur hann eftirmann í 
sinn stað úr hópi sérmenntaðra heimilislækna. Falli stjórnarmaður frá skulu þeir sem eftir 

sitja í stjórn velja nýjan stjórnarmann sem allir aðrir stjórnarmeðlimir þurfa að samþykkja. 

Formaður kallar saman fundi stjórnar og stýrir fundum. Hverjum stjórnarmanni er heimilt 
að Óska eftir fundum stjórnar þegar þurfa þykir. 

5. gr. 

Tilgangur sjóðsins. 

Tilgangur sjóðsins er að efla rannsóknir og þekkingu á sviði offitu og tengdra sjúkdóma 

m.a. með verkefnum, sem unnin eru á vegum sjóðsins, launagreiðslum til aðstoðarfólks, ferða- 

styrkjum og endurmenntunarstyrkjum, með tækjakaupum rannsóknastyrkjum og styrkjum til 

fræðslu og ráðstefnuhalds. 

Ennfremur skal heimilt að greiða einstaklingum umbun fyrir rannsóknastörf. Sjóðnum 

skal jafnframt heimilt að styrkja starfsemi félagasamtaka með fjárframlögum svo fremi þau 

séu nýtt í anda þessarar skipulagsskrár. 

6. gr. 

Tekjur. 

Tekjur sjóðsins skulu vera: 

A. Styrkur eða greiðslur til sjóðsins vegna rannsóknarverkefnis á sviði offitu í sam- 

vinnu við Íslenska erfðagreiningu. 

B. Arður af inneign sjóðsins. 

C. Aðrir styrkir, framlög tekjur eða greiðslur sem til sjóðsins eru greiddar. 

1. gr. 

Uthlutanir. 

Stjórn annast úthlutun úr sjóðnum í samræmi við S. gr. einu sinni á ári eða oftar ef þurfa 
þykir.

8. gr. 

Umsýsla sjóðsins. 

Stjórn annast vörslu sjóðsins, ávöxtun og bókhald. Stjórn sjóðsins er heimilt að fela við- 

urkenndu fyrirtæki á fjármálamarkaði umsýslu og ávöxtun sjóðsins í samræmi við markaða 
stefnu sjóðstjórnar þar um. Stjórnin skal halda fundargerðabók um alla fundi sína um ákvarð- 

anir sínar og um hvaðeina er varðar rekstur sjóðsins. Stjórnunarumsýslu- og risnukostnaður 

greiðist af tekjum sjóðsins. Einfaldur meirihluti stjórnar ræður ákvörðunum, þó sbr. ákvæði 

9. gr. Falli atkvæði jöfn ræður atkvæði formanns ákvörðun. 

9. gr. 
Reikningar. 

Reikningsár sjóðsins er almanaksárið. Reikningsskilum skal lokið fyrir 30. júní næsta 
ár á eftir reikningsári. 

Reikningar skulu endurskoðaðir af löggiltum endurskoðanda. 

10. gr. 

Breytingar á skipulagsskrá. 

Skipulagsskrá þessari má breyta ef það telst nauðsynlegt eða heppilegt vegna breyttra 

aðstæðna. Slíkar breytingar skulu hljóta samþykki dómsmálaráðuneytisins. 

Engin breyting á skipulagsskránni fæst þó nema stjórnin sé einhuga um hana. Aldrei má 

breyta ákvæðum 5. greinar né heldur ákvæðum 11. greinar um ráðstöfun eigna við sjóðsslit. 

1l.gr. 

Sjóðsslit. 
Stjórn sjóðsins getur ákveðið að leggja hann niður, en til þess þarf samþykki allra stjórn- 

armanna. Verði sjóðurinn lagður niður, skulu eignir hans renna til hvers kyns vísindavinnu, 
tækjakaupa eða rannsóknarstarfsemi samkvæmt ákvörðun sjóðstjórnar í samræmi við 5. gr. 

12. gr. 

Staðfesting. 

Leita skal staðfestingar dómsmálaráðherra á skipulagsskrá þessari. 

Skipulagsskrá þessi staðfestist hér með samkvæmt lögum um sjóði og stofnanir sem 

starfa samkvæmt staðfestri skipulagsskrá, nr. 19/1988. 

Dóms- og kirkjumálaráðuneytinu, 25. september 2003. 

F.h.r. 

Drífa Pálsdóttir. 

Bryndís Helgadóttir.


